
Тып населенага пункта   горад 

Раён вобласці   Дубровенскі раён 

Год вызвалення   1944 

Месяц вызвалення   чэрвень 

Чысло месяца   26 

 

Горад Дуброўна быў акупіраваны нямецка-фашысцкімі захопнікамі 16 ліпеня 1941 г. У час 

акупацыі горад быў спалены і абрабаваны гітлераўцамі.  

Вызвалены войскамі 331-й стралковай дывізіі 71-га стралковага корпуса, 220-й стралковай 

дывізіі 36-га стралковага корпуса 31-й арміі, 307-й і 308-й штурмавых авіяцыйных дывізій 3-га 

штурмавога авіяцыйнага крпуса, 7-й гвардзейскай знішчальнай авіяцыйнай дывізіі 2-га знішчальнага 

авіяцыйнага корпуса 1-й паветранай арміі 3-га Беларускага фронту ў ходзе Віцебска-Аршанскай 

аперацыі 1944 г. 

На Дуброўна наступалі войскі 220-й і 331-й стралковых дывізій пад камандарваннем 

палкоўніка В. А. Палявіка і генерал-маёра П. Ф. Берастава. Быў сфарміраваны ўдарны атрад, у які 

ўвайшлі вучэбная рота 220-й стралковай дывізіі, карпусныя і армейскія сапёрныя часці. Сапёры 

зрабілі праход у нашых мінных палях і драцяных загародах, пераправіліся на надзіманых лодках 

цераз Днепр, зрабілі такія ж праходы на нямецкім баку. Прыкрываючыся цемрай, атрад абышоў 

умацаваную вышыню 178,8 і на світанні нечакана атакаваў праціўніка з тылу. Адначасова палкі 

дывізіі атакавалі гітлераўцаў з фронту. Развіваючы поспех з тылу і фронту часці 220-й стралковай 

дывізіі з баямі падышлі да Дуброўна з усходу. Падраздзяленні 331-й стралковай дывізіі наступалі па 

праваму берагу Дняпра і адначасова з 220-й дывізіяй уступілі ў бой за горад. Праз гадзіну вулічных 

баёў немцы адступілі ў паўднёва-заходнім напрамку.  

26 чэрвеня да 6 гадзін раніцы г. Дуброўна быў поўнасцю ачышчаны ад нямецка-фашысцкіх 

захопнікаў. 

